HYRJE

1. Cfaré ju mundéson Ky libér

Ky libér pérmban njé pérmbledhje me 47 ushtrime dhe modele pér Edukimin pér Qytetari
Demokratike (EQD) dhe Edukimin e té Drejtave té Njeriut (EDN]) né shkolla si dhe né mjedise jo
formale té arsimit. Kéto modele té mésimdhénies sigurojné kuadrin e ploté té aktivizimit té
nxénésit dhe japin shembuj, krijojné mundésiné rreth té kuptuarit té parimeve té pérgjithshme
té demokracisé dhe té drejtave té njeriut (qasja induktive, duke mésuar me ané té shembullit).
Pérdoruesit do té zbulojné se kéto modele té mésimdhénies kérkojné fare pak burime financiare
(parimii buxhetit té ulét).

Né njé mésim ose kapitull, mundésisht me jo mé shumé se me katér mésime, kéto modele,
zakonisht trehapéshe, duhet té nguliten miré brenda njé konteksti.

1. Mésimi ose kapitulli fillon me njé hyrje pér té sqaruar temén e mésimit, géllimin dhe
objektivat e tij. Nxénésve u ngjallet interesi pér kété temé.

2. Nxénésit marrin udhézime se si t'i kryejné ushtrimet dhe materialet e nevojshme. Pasta,
pérfshihen né veprimtariné e tyre.

3. Kjo éshté njé fazé reflektimi, diskutimi dhe udhézimesh té kujdesshém. Metodat e
zakonshme jané kundérveprimet e nxénésve, diskutimi né klasé, té menduarit kritik dhe
udhézime nga mésuesi pér té realizuar konceptin ky¢ qé qéndron né themel té modelit. Pa
kété fazé té treté, nxénésve do t'u krijohet pérshtypja se thjesht jané duke zbatuar rregullat
pér hir té saj.

Fazat 1 dhe 3 nuk jané té pérfshira né paraqitjen e modeleve (faza 2). Hyrjet e kapitujve japin
njé pérmbledhje té konceptit ky¢ ose ¢éshtjen gé éshté né gendér té ushtrimeve né até pjesé;
kétu mund té gjendet ndihma pér fazén 3. Ky libér synon mésues me pérvojé dhe ata mésues qé
jané té gatshém té kalojné ca kohé né pérgatitjen me kujdes té mésimit. Pérgatitja, kryesisht,
éshté detyré e té menduarit me kujdes, duke u pérgendruar né fazén 3. Kjo do té thoté se
meésuesi duhet té parashtrojé disa pyetje: Cili do té jeté reagimi i nxénésve té mi? Cfaré
ndjenjash do té zgjojé ky ushtrim? Cili éshté koncepti ky¢ qé nxénésit e mi duhet té kuptojné? Si
ta paraqit até? Si mund té zbatohet mé pas?

Pyetjet qé zgjedh mésuesi dhe pérgjigjet gé do té japin ata ndryshojné, né varési té grupit té
vecanté té nxénésve, té moshés sé tyre dhe mjedisit kulturor. Kétu, kemi pérshkruar shembuj té
ndryshém se si mund té zbatohen disa nga modelet qé pérfshihen né kété libér né véllimet
shogéruese té kétij botimi EQ/EDN].

Shumé ushtrime jané té pérshtatshme pér grup-mosha té ndryshme, ndérsa niveli i reflektimit
mund té ndryshojé. Disa modele, megjithaté, jané mé té ndérlikuara dhe mé abstrakte se té
tjerat dhe, pér kété arsye, jané mé té pérshtatshme pér nxénés mé té pérparuar.

2. Qasje té pérbashkéta evropiane ndaj EQD/EDN]

Pérdoruesit do té zbulojné se modelet ndjekin metoda té ndryshme té mésimdhénies dhe té
mésuarit. Disa prej tyre pérqendrohen mé tepér né krijimin e njé pérvoje té miréfillté (p.sh. «Njé
tufé me lule» ose «Lojé me bashkim pjesésh figure»), té tjerét theksojné veprimtari té nxénésve
né njé mjedis té lojés me role (p.sh. «Turistét»). Ka njé kategori té treté materialesh qé
pérgendrohen né tema té veganta, té cilat mbéshteten mé shumé né informacione ose
burime ekzistuese (p.sh. «Konceptet themelore té mendimit politik»). Sé fundi, ka skica pér
plan pune gé ¢on né pérftim produktesh (p.sh. «Afishja e té drejtave té njeriut»).

Shuméllojshméria e gjeré e qasjeve pasqyron faktin se autoré nga té gjitha viset e Evropés kané
dhéné ndihmesén e tyre pér kété libér. Ata kané shfrytézuar burime, tradita mésimdhénieje dhe
té mésuari té ndryshém, si dhe kané pérzgjedhur modele gé i njohin nga pérvoja e vlefshme dhe
té provuarit né klasé.



Megjithaté, ka njé kuptim té pérbashkét pér EQD/EDN], gé pérshkon ¢do pjesé té kétij libri: né
EQD/EDN], metoda mbart mesazhin. Mésimdhénia pér demokraciné dhe té drejtat e njeriut
duhet té pasqyrohet duke dhéné mésim né frymén e kétyre parimeve, domethéné, t'i mésosh té
tjerét pérmes demokracisé dhe té drejtave té njeriut. Prandaj, kéto modele ndjekin parimin e té
mésuarit me bazé detyre dhe nga pérvoja vetjake. Ky kuptim i pérbashkét i EQD/EDN] me té
vérteté mund té quhet Qasje evropiane.

Varianti origjinal i kétij libri u prodhua pér té mbéshtetur seminaret pérgatitore pér mésuesit
EQD/EDN] né Bosnjé dhe Hercegoviné pas luftés (1992-1995). Késhilli i Evropés ka organizuar
seminare pér mésuesit, qé nga viti 1996 dhe kéto veprimtari vazhduan deri né 2006-n. Qéllimi i
kétyre seminareve ishte qé té mbéshteste ecuriné e arritjes sé paqes mbas luftés. EQD/EDN]
duhet ta nxité brezin e ri té zhvillojé njé kulturé té tillé politike qé mbéshtet njé shoqéri
moderne pluraliste dhe tolerante, me institucione demokratike té forta.

Dy vitet e para, autorét e kétij libri u bashkuan pér té parapérgatitur mésuesit né mbaré Bosnjén
dhe Hercegovinén né seminare verore qé zgjatnin deri né dy javé. Konstatuam se mésuesit ishin
gjithnjé mjaft té interesuar dhe té gatshém pér té rritur mé tej edhe sfidén pér té shkolluar
nxénésit e tyre pér demokraciné dhe té drejtat e njeriut. Sidoqofté, ata urgjentisht kérkonin
materiale pér t'u udhézuar e mbéshtetur né punén e tyre. Brenda njé viti, u arrit botimi i paré i
kétij libri. Shpejt u bé i njohur si «Dosja Blu», pér shkak té lidhjes sé saj me Késhillin e Evropés,
dhe u pérdor gjerésisht, jo vetém nga mésuesit né Bosnjé dhe Hercegoviné, por edhe né vende té
tjera, pérfshiré edhe Federatén Ruse, Moldaviné, Kroaciné, Serbiné dhe Malin e Zi. Reagimet e
kétyre pérdoruesve ndihmuan né nxjerrjen e njé botimi té pérmirésuar mé 2000-n. Zbuluam se
shumé prej mésuesve kérkonin udhézime dhe mbéshtetje pér t€ mésuarit né bazé detyre dhe
integrimin e tij dhe té mésuarit konceptual, té paraqitur né vija té pérgjithshme nga modeli i
mésipérm tri hapésh.

Ne arritém t'u pérgjigjeshim kérkesave duke zhvilluar modele té mésimdhénies qé pérshkruajné
hapat brenda njé vargu prej katér mésimesh té hollésishme. Variantet e rishikuara té kétyre
modeleve gjenden né véllimet I1I, [V dhe V té késaj serie EQD/EDN].

Ky botim modelesh té mésimdhénies sé EQD/EDN] nuk bén mé fjalé pér kontekstin e posacém
té Bosnjés dhe Hercegovinés. Ato, si modele mésimore gé paragitin qasje té pérbashkéta
evropiane pér EQD dhe EDN]J, mund té pérdoren né té gjithé Evropén dhe, pér kété géllim, edhe
né vise té tjera té botés. Autoré té ndryshém jané bashkuar, si té thuash, gati si né njé kor, duke
kénduar té njéjtén pjesé, por sigurisht me zérat e tyre té ndryshém. Kjo u jep pérdoruesve
mundésiné pér té zgjedhur dhe pér té provuar qasjet dhe traditat e ndryshme brenda qasjes
evropiane ndaj EQD/EDN].

Mirénjohje

Duam té falénderojmé téré autorét qé kané dhéné ndihmesén e tyre né kété libér dhe gé kané
dhuruar gjithé pasuriné e ideve dhe qasjeve té tyre. Gjithashtu, shprehim mirénjohjen toné pér
meésuesit, késhilltarét e pedagogjisé, trajnerét dhe anétarét e grupit té vlerésimit té portofolit né
Bosnjé-Hercegoviné, qé kané eksperimentuar modele dhe na kané dhéné komente té vlefshme.
Falénderojmé znj. Olof Olafsdottir dhe znj. Sarah Keating-Chetwynd nga Késhilli i Evropés pér
durimin e tyre, inkurajimin dhe mbéshtetjen pér pérfundimin me sukses té kétij projekti.
AZHB(Agjencia Zvicerane pér Zhvillim dhe Bashképunim, Berné) ka dhéné njé ndihmé té
pakursyer qé i mundésoi PNA (Projektet Ndérkombétare né Arsim), institut i PHZH (Universiteti
i Formimit té Mésuesve), pér té vézhguar projektin. Dhe, né fund, falénderimet tona té vecanta i
shkojné z. Emir Axhovic, Késhilli i Evropés, Sarajevé, pér mbéshtetjen e tij té palékundur gé ka
dhéné né té gjithé ato seminare té parapérgatitjes sé mésuesve né Gorazhde, Br¢ko, Sarajeveé,
Banja Luka e né vende té tjera, ku kemi paraqitur «Dosjen Blu» dhe kemi marré vlerésimet qé na
béné té mundur prodhimin e kétij varianti té ri té rishikuar.

